MADANIYAT VA SAN’ATNI RIVOJLANTIRISH JAMG*ARMASI

Maxfiylik siyosati
mrbeast.nocp.uz sayti | 2026-yil 5-oktabrdagi tahrir loyihasi

O‘zbekiston Respublikasi Prezidenti Administratsiyasi huzuridagi Madaniyat va san’atni rivojlantirish
jamg‘armasi shaxsiy hayot daxlsizligi huquqini hurmat qiladi va tadbirlar ishtirokchilari unga ishonib
topshirgan axborotni himoya qilishga alohida e’tibor qaratadi. Biz uchun har bir ariza beruvchi o‘zi
haqidagi gaysi ma’lumotlardan foydalanilishini, ular nima uchun zarurligini va ularning maxfiyligi
qanday ta’minlanishini tushunishi muhim.

Ushbu Siyosat mrbeast.nocp.uz sayti tashrif buyuruvchilarining hamda 2026-yil 9-oktabrda Toshkent
shahrida o‘tkazilishi rejalashtirilgan, MrBeast ishtirokidagi chellen;j ishtirokchilarining shaxsga doir
ma’lumotlari bilan ishlash shartlarini belgilaydi. U ro‘yxatdan o‘tishni, ishtirokchilarni saralashni,
tashkiliy yozishmalarni, tadbirga kiritishni, sovrinlarni topshirishni, shuningdek suratga olish
materiallaridan foydalanishni qamrab oladi.

1 Ma’lumotlaringiz uchun kim javob beradi

O‘zbekiston Respublikasi Prezidenti Administratsiyasi huzuridagi Madaniyat va san’atni rivojlantirish
jamg‘armasi (keyingi o‘rinlarda — Jamg‘arma yoki Tashkilotchi) shaxsga doir ma’lumotlar bazasining
mulkdori va operatori hisoblanadi. Chellenjni (keyingi o‘rinlarda — Tadbir) tashkil etish va
o‘tkazishni, mrbeast.nocp.uz saytining (keyingi o‘rinlarda — Sayt) ishlashini hamda Jamg‘armaning
topshirig‘iga binoan ma’lumotlarga ishlov berishni «Madaniy loyihalar milliy operatori» davlat
muassasasi (keyingi o‘rinlarda — NOCP) ta’minlaydi.

Jamg‘arma ishlov berish magsadlari va shartlarini belgilaydi hamda O‘zbekiston Respublikasining
2019-yil 2-1yuldagi «Shaxsga doir ma’lumotlar to‘g‘risida»gi O‘RQ-547-son Qonuniga va O‘zbekiston
Respublikasining boshqa amaldagi qonunchilik hujjatlariga muvofiq ma’lumotlar himoyasini
ta’minlaydi. NOCP va texnik ijrochilarning jalb etilishi Jamg‘armani shaxsga doir ma’lumotlar
subyektlari oldidagi majburiyatlaridan ozod etmaydi.

Siyosat Saytda joylashtiriladigan Tadbir qoidalari va Shaxsga doir ma’lumotlarga ishlov berish siyosati
bilan birgalikda qo‘llaniladi. Ushbu Siyosat rozilik olish zarur bo‘lgan hollarda uning o‘rnini bosmaydi.

2 Biz qanday ma’lumotlarni olamiz

Ro‘yxatdan o‘tishda biz familiya, ism, tug‘ilgan sana, +998 kodli telefon raqami va elektron pochta
manzilini olamiz. Ushbu ma’lumotlar arizani hisobga olish, yoshni tekshirish va xabarnomalar
yuborish imkonini beradi. Ishtirok etishga fagat ro‘yxatdan o‘tish sanasida 18 yoshga to‘lgan shaxslar
qo‘yiladi.

Ro‘yxatdan o‘tish shaklida shaxs va yoshni tekshirish, shuningdek boshqa shaxs nomidan ariza
berilishining oldini olish uchun pasport yoki ID-kartaning fotosurati yoxud skanini taqdim etish
nazarda tutilgan. Hujjatni Jamg‘arma yoki NOCPning vakolatli xodimi tekshiradi. Yuzni avtomatik
tanib olish qo‘llanilmaydi. Shakldagi yo‘riqgnoma zarur sahifalar va rekvizitlarni belgilaydi; tekshiruv
uchun talab etilmaydigan ma’lumotlar yuklashdan oldin yopib qo‘yilishi kerak.

Ro‘yxatdan o‘tilganidan keyin arizaning ragami va holati, saralab olingan ishtirokchilar uchun esa
shaxsiy QR-kod va kirishda undan foydalanilgani to‘g‘risidagi ma’lumotlar shakllantiriladi.
Tashkilotchiga murojaat qilinganda biz yozishmalar mazmunini va javob berish uchun zarur bo‘lgan
axborotni ham olamiz.

Saytga tashrif vaqtida texnik ma’lumotlarga ishlov beriladi: IP-manzil, qurilma va brauzer turi,
murojaat vaqti va cookie fayllari. Tadbirda ishtirokchining tasviri, ovozi va so‘zlari 6-bo‘lim shartlari
asosida gayd etilishi mumkin.

Sovrinni rasmiylashtirish uchun g‘olibdan qonunchilikka ko‘ra zarur bo‘lgan ma’lumotlar, shu
jumladan hujjat rekvizitlari va JShShIR alohida so‘raladi. Ro‘yxatdan o‘tish, ishtirok etish va sovrinni
olish bepul. Biz ro‘yxatdan o‘tishni yoki sovringa bo‘lgan huquqni tasdiglash uchun parollar, SMS-
kodlar yoki bank kartasi rekvizitlarini so‘ramaymiz.

Biz odatdagi ro‘yxatdan o‘tish uchun maxsus shaxsga doir ma’lumotlarni, shu jumladan sog‘liq,
e’tiqod yoki sudlanganlik to‘g‘risidagi ma’lumotlarni so‘ramaymiz. O‘zingiz haqingizda ortiqcha
ma’lumot va boshqa shaxslarning hujjatlarini yubormasligingizni so‘raymiz. Ariza beruvchi taqdim
etilgan ma’lumotlarning ishonchliligi uchun javob beradi.

3 Axborotdan nima uchun foydalaniladi

Jamg‘arma shaxsga doir ma’lumotlardan arizalarni gabul qilish va tekshirish, tasodifiy saralashni
o‘tkazish, uning natijalari haqida xabardor qilish, tashkiliy xabarlarni yuborish, QR-kodlarni
rasmiylashtirish, Tadbirga kiritish va sovrinlarni topshirishda shaxsni tekshirish, xavfsizlikni
ta’minlash va suiiste’molliklarning oldini olish uchun foydalanadi.

Ayrim ma’lumotlar sovrinlarni rasmiylashtirish bilan bog‘liq majburiyatlarni bajarish, murojaatlar va
asosli da’volarni ko‘rib chiqish, shuningdek Saytni himoya qilish uchun zarur. Suratga olish
materiallaridan ishtirokchining roziligi doirasida Tadbir haqidagi materiallarni tayyorlash va e’lon
qilish uchun foydalaniladi.

Biz shaxsga doir ma’lumotlarni sotmaymiz, aloqa ma’lumotlarini uchinchi tomon reklamasi uchun
bermaymiz va ulardan reklama xabarlarini yuborish uchun foydalanmaymiz. Arizangiz, saralash,
Tadbir vaqti va joyi haqidagi xabarlar tashkiliy xabarlar bo‘lib, ishtirok etish munosabati bilan
yuboriladi.

4 Rozilik qanday beriladi

Ariza yuborishdan oldin Sizga ishlov berish shartlari bilan tanishish va ro‘yxatdan o‘tish shaklida
alohida harakat bilan rozilik bildirish imkoniyati beriladi. Belgi oldindan qo‘yib qo‘yilmaydi.
Jamg‘arma rozilikning mazmuni va tahririni, sanasi va vaqtini hamda u ifodalangan harakat
to‘g risidagi ma’lumotlarni saqlaydi.

Ro‘yxatdan o‘tish, ishtirok etish shartlarini tekshirish va Tadbirga kiritish uchun zarur bo‘lgan
ma’lumotlarga ishlov berilishini rad etish arizani ko‘rib chiqishni yoki keyingi ishtirokni imkonsiz
qiladi. Shu bilan birga, Saytning ommaga ochiq sahifalarini ko‘rish ishtirok etishga, suratga olishga
yoki tasviringizni e’lon qilishga rozilik bildirilganini anglatmaydi.

Tashkilotchining qonunchilikda nazarda tutilgan majburiyatlarini bajarish uchun bevosita zarur
bo‘lgan ishlov berish tegishli qonuniy asosda amalga oshiriladi. Arizaga ishlov berishga rozilik yangi
magsadlarga avtomatik ravishda tatbiq etilmaydi. Suratga olish va e’lon qilishga, shuningdek faqat
avtomatlashtirilgan tarzda gabul qgilinadigan qarorga rozilik, bunday rozilik talab etilganda, amaldagi
talablarga rioya etilgan holda rasmiylashtiriladi.

5 Saralash ganday o‘tkaziladi

Tadbirda ishtirok etish uchun 250 kishi saralab olinadi. Saralash ro‘yxatdan o‘tish yopilgunga qadar
kelib tushgan va Qoidalarga muvofiq bo‘lgan arizalar orasida tasodifiy tanlash dasturi yordamida
o‘tkaziladi. Tasodifiy tanlash jarayonida ariza raqgamidan foydalaniladi; ariza beruvchining ismi va
boshga xususiyatlari natijani belgilamaydi. Yosh va boshqga ishtirok shartlari ariza saralashga
kiritilgunga qadar tekshiriladi.

Ro‘yxatdan o‘tish ishtirok etishni kafolatlamaydi. Saralab olingan ishtirokchilar elektron pochta orqali
tashkiliy axborot va shaxsiy QR-kod oladi. Saralab olingan ishtirokchilar ro‘yxati e’lon gilinmaydi.
QR-kod shaxsiy foydalanish uchun mo‘ljallangan va boshqa shaxslarga berilmasligi kerak.

2026-yil 5-oktabrdagi loyiha * 2



MADANIYAT VA SAN’ATNI RIVOJLANTIRISH JAMG*ARMASI

Saralash natijasi faqat avtomatlashtirilgan usulda aniglanishi sababli Jamg‘arma u o‘tkazilgunga qadar
«Shaxsga doir ma’lumotlar to‘g‘risidangi Qonunning 24-moddasida nazarda tutilgan asosni
ta’minlaydi. Agar bunday asos rozilik bo‘lsa, u yozma shaklda, shu jumladan elektron hujjat tarzida
rasmiylashtiriladi.

Siz saralash tartibi bo‘yicha tushuntirish so‘rashga va 11-bo‘limda ko‘rsatilgan aloga ma’lumotlari
orqali e’tiroz yuborishga haqlisiz. Jamg‘arma e’tirozni vakolatli xodim ishtirokida ko‘rib chiqadi va
natijasini o‘n kun ichida yozma ravishda ma’lum qiladi. E’tirozning ko‘rib chiqilishi ishtirokchilar
qatoriga kiritilishni kafolatlamaydi.

6 Foto- va videomateriallar

Tadbirda foto- va videotasvirga olish o‘tkaziladi. Ishtirokchining tasviri, ovozi va so‘zlari Tadbir
haqidagi, internetda e’lon qilish uchun mo‘ljallangan va turli mamlakatlar auditoriyasi uchun ochiq
bo‘lgan materiallarga kiritilishi mumkin.

Suratga olish va e’lon qilishga rozilik olingunga qadar ishtirokchiga foydalanish maqsadlari,
materiallarni oluvchi shaxslar, joylashtirish maydonchalari, foydalanish muddati va rozilikni qaytarib
olish tartibi ma’lum qilinadi. Bunday rozilik ro‘yxatdan o‘tish arizasiga ishlov berishga rozilikdan
alohida rasmiylashtiriladi. Agar suratga olish Tadbir formatining majburiy sharti bo‘lsa, bu shart va rad
etish oqibatlari ariza beruvchiga ro‘yxatdan o‘tishdan oldin yetkaziladi.

Pasport ma’lumotlari, hujjat tasvirlari, JShShIR, aloga ma’lumotlari va amaldagi QR-kodlar ommaviy
materiallarga kiritilmaydi. G‘olibning ismi va olingan sovrin to‘g‘risidagi ma’lumotlar uning roziligi
mavjud bo‘lganda e’lon qilinadi.

Rozilik qaytarib olinganda Jamg‘arma materiallardan shu rozilikka asoslangan foydalanishni to‘xtatadi
hamda, keyingi foydalanish uchun mustaqil qonuniy asos bo‘lmasa, 0°‘zi joylashtirgan materiallar va
jalb etilgan ijrochilarga nisbatan zarur choralarni ko‘radi. Ilgari amalga oshirilgan e’lon qilishning o0°zi
muddatsiz foydalanish huquqini anglatmaydi. Internetning begona foydalanuvchilari mustaqil ravishda
yaratgan nusxalarni o‘chirish Jamg‘armaning texnik nazoratidan tashqarida bo‘lishi mumkin.

7 Ma’lumotlardan foydalanish va ularni uzatish

Foydalanish huquqi fagat aniq vazifa uchun zarur bo‘lgan hajmda beriladi. NOCP arizalarga ishlov
beradi, saralashni tashkil etadi, o‘z xabar yuborish xizmati orqali xabarlar yuboradi va Tadbirga
kirishni ta’minlaydi. Kirishni tekshiruvchi pudratchilar ishtirokchi va QR-kodni solishtirish uchun
zarur bo‘lgan ma’lumotlarni oladi. Ularga asosli zaruratsiz barcha hujjat skanlarini taqdim etishga yo°‘l
qo‘yilmaydi.

AHOST.UZ xosting-provayderi Sayt va ma’lumotlar bazasining O‘zbekiston Respublikasida texnik
joylashtirilishini ta’minlaydi. Suratga olish guruhi tasvir, ovoz va kelishuv materiallarini suratga olish
va ¢’lon qilishga berilgan rozilik doirasida oladi. Davlat organlariga ma’lumotlar qonunchilikda
belgilangan hollarda va tartibda taqdim etiladi.

[jrochilar maxfiylikka rioya etishi, ma’lumotlar himoyasini ta’minlashi va ulardan faqat topshirilgan
vazifalar uchun foydalanishi shart. Ushbu talablar ularni jalb etishni tartibga soluvchi hujjatlarda
mustahkamlanadi. Jamg‘arma ma’lumotlarning uchinchi shaxslarga berilishi to‘g‘risida qonunda
nazarda tutilgan xabarnomalarni uch kun ichida yuboradi, qonunda bevosita belgilangan istisnolar
bundan mustasno.

Arizalar bazasining O‘zbekistonda joylashtirilishi suratga olish materiallarining xorijga alohida
uzatilishini istisno etmaydi. Ma’lumotlarni xorijiy suratga olish guruhiga taqdim etishga, boshqa
mamlakatdan masofadan kirishga va xorijiy platformalarda joylashtirishga fagat huquqiy shartlar
tekshirilganidan hamda ishtirokchi oluvchilar, davlatlar, maqsadlar va ma’lumotlar tarkibi to‘g‘risida
xabardor qilinganidan keyin yo‘l qo‘yiladi. Agar bunday uzatishga rozilik talab etilsa, u alohida

so‘raladi. Ayrim toifadagi ma’lumotlarni O‘zbekistonda majburiy saqlashga va ma’lumotlarga xorijda
ishlov berishga doir talablar oz kuchini saqlab qoladi.

8 Saqlash muddatlari

Ariza ma’lumotlari, shu jumladan hujjat tasvirlari, QR-kodlar va ro‘yxatdan o‘tishning texnik jurnallari
bildirilgan magsadlar uchun zarur bo‘lganidan uzoq emas va Tadbirdan keyin ko‘pi bilan 30 kalendar
kun saqlanadi. Agar u bekor qilingan bo‘lsa, muddat bekor qilish e’lon qilingan sanadan boshlab
hisoblanadi. Magsadga ertaroq erishilganda, saglash uchun mustaqil asos bo‘lmasa, ma’lumotlar
ertaroq yo‘q qilinadi.

Sovrinlarni topshirish to‘g‘risidagi hujjatlar buxgalteriya hisobi, soliglar va arxiv saqlovi to‘g‘risidagi
gonunchilikda nazarda tutilgan muddatlar davomida saqlanadi. Foto- va videomateriallardan
foydalanish muddati alohida rozilik bilan belgilanadi. Muayyan nizo yoki majburiy saqlash uchun zarur
bo‘lgan ma’lumotlardan faqat tegishli magsadda foydalaniladi.

Ruxsat etilgan muddat tugagach yoki yo‘q qilish uchun boshqa asos yuzaga kelganda Jamg‘arma
ma’lumotlarning o°zi yoki ijrochilari nazoratida bo‘lgan ishchi tizimlardan, ko‘chirmalardan va zaxira
nusxalardan tiklash imkoniyatini istisno etadigan usulda o‘chirilishini ta’minlaydi. Xatolik bilan
ro‘yxatdan o‘tgan voyaga yetmaganlarning ma’lumotlari, agar qonunda boshqacha talab etilmasa,
qoidabuzarlik aniglanganidan keyin yo‘q qilinadi.

9 Ma’lumotlar himoyasi va cookie fayllari

Jamg‘arma ma’lumotlarga ruxsatsiz kirish, ularning yo‘qolishi va qonunga xilof ravishda oshkor
etilishiga garshi choralar ko‘radi: Sayt bilan himoyalangan ulanish, kirishni xizmat vazifalariga ko‘ra
cheklash, xodimlar harakatlarini hisobga olish va oshkor etmaslik majburiyatlari. Ishtirokchilarning
hujjatlari Saytning ochiq bo‘limlarida joylashtirilmaydi. Qoidabuzarlik aniglanganda Jamg‘arma uni
to‘xtatish va oqibatlarini bartaraf etish choralarini ko‘radi hamda xabardor qilish bo‘yicha amaldagi
majburiyatlarni bajaradi.

Sayt tanlangan tilni saqlash, shaklning ishlashi va avtomatik arizalardan himoyalanish uchun faqat
zarur cookie fayllaridan foydalanadi. Veb-tahlil, reklama cookie fayllari va ma’lumotlarni reklama
tarmogqlariga uzatish qo‘llanilmaydi. Cookie fayllarini brauzer sozlamalarida cheklash mumkin, biroq
bu ro‘yxatdan o‘tish shaklining ishlashiga ta’sir qilishi mumkin.

Tashqi havolalar orqali o‘tilganda tegishli resurslarning siyosatlari amal qiladi. Jamg‘arma o‘z
tashabbusi bilan bunday resurslarga ma’lumotlar uzatilishining qonuniyligi uchun javobgar bo‘lib
goladi.

10 Sizning huquqlaringiz va rozilikni qaytarib olish

Siz o‘z ma’lumotlaringizga ishlov berilishi, uning magqsadlari, asoslari, usullari, muddatlari va
oluvchilari to‘g‘risida ma’lumot olishga; ma’lumotlarning tuzatilishi yoki to‘ldirilishini talab qilishga;
qonunga xilof ishlov berishni to‘xtatib turish va ma’lumotlarni yo‘q qilish haqida talab bildirishga;
rozilikni qaytarib olishga; himoya so‘rab vakolatli davlat organiga yoki sudga murojaat qilishga
hagqlisiz.

Rozilikni qaytarib olish uchun 11-bo‘limda ko‘rsatilgan aloqa ma’lumotlari orqali u berilgan shaklda
yoki yozma ravishda, shu jumladan elektron hujjat tarzida murojaat yuboring. Agar qaytarib olish hali
yakunlanmagan ishtirok uchun zarur bo‘lgan ma’lumotlarga taallugli bo‘lsa, ariza keyingi ko‘rib
chigishdan chiqariladi yoki ishtirok to‘xtatiladi. Tashkilotchi qonunga ko‘ra saqlashi shart bo‘lgan
ma’lumotlar fagat zarur hajmda va tegishli magsadda saqlanadi.

Ma’lumotlar murojaat gilingan paytdan e’tiboran uch kundan kechiktirmay tuzatiladi yoki to‘ldiriladi.
Jamg‘arma axborot so‘rovlariga o‘n kun ichida javob beradi. Belgilangan javob muddati to‘xtatilishi
lozim bo‘lgan ma’lumotlarga ishlov berish muddatini uzaytirmaydi. Ma’lumotlar begona shaxsga

oshkor bo‘lishidan himoyalanish uchun Jamg‘arma shaxsni mutanosib tarzda tasdiglashni so‘rashi
mumkin. Murojaatlar bepul ko‘rib chiqiladi.

11 Aloga ma’lumotlari va Siyosatni o‘zgartirish

Maxfiylik masalalari bo‘yicha murojaatlar O‘zbekiston Respublikasi Prezidenti Administratsiyasi
huzuridagi Madaniyat va san’atni rivojlantirish jamg‘armasiga yuboriladi: elektron pochta
info@acdf.uz; pochta manzili: O‘zbekiston Respublikasi, Toshkent sh., Mirobod tumani, Taras
Shevchenko ko‘chasi, 1. Ma’lumot uchun telefon: +998 (71) 207 40 80. Murojaatda ismingizni,
ro‘yxatdan o‘tishda foydalanilgan aloga ma’lumotini va savol mazmunini ko‘rsating.

Siyosatning amaldagi tahriri kuchga kirish sanasi ko‘rsatilgan holda Saytda joylashtiriladi.
O‘zgartirishlar ilgari berilgan rozilikni orqaga qaytish kuchi bilan kengaytirmaydi. Magsadlar yoki
yangi rozilikni talab qiladigan boshqa shartlar o‘zgarganda Jamg‘arma ishtirokchilarni oldindan
xabardor qiladi va tegishli ishlov berish boshlanishidan oldin uni oladi.

